
Cymdeithas Llywodraethwyr Ysgolion y Fro 
a’r Uned Cefnogi Llywodraethwyr
Cylchlythyr
Nodyn gan y Cadeirydd


Rhifyn 40
Mae hwn yn gyfnod gofidus a chythryblus. Ro’n i’n siarad â hen ffrind ddoe. Dywedodd yr arferai edrych ymlaen at weld y newyddion ar y teledu, ond bod hynny’n cynhyrfu gormod arni erbyn hyn. Roedd hi hyd yn oed wedi rhoi’r gorau i wylio Have I got News for You oherwydd nad yw Brexit a Trump yn ddoniol bellach.
Ac yng Nghymru, i Lywodraethwyr, mae gennym y newyddion fod Llywodraeth Cymru wedi penderfynu rhoi’r gorau i ariannu Llywodraethwyr Cymru ar ddiwedd mis Mawrth, sy’n golygu efallai na fydd hi’n bosibl parhau i gynnig y cymorth sydd fawr ei angen i Lywodraethwyr yng Nghymru. 
Mae
gwefan Llywodraethwyr
Cymru
 
-

www.governorswales.org.uk wastad wedi bod yn adnodd sy’n cynnig gwybodaeth ardderchog a diduedd, gydag erthyglau hawdd i’w deall ar bob agwedd ar fod yn Llywodraethwr a’r gwaith o redeg Corff Llywodraethu effeithiol. Mae hefyd yn cynnig llinell gymorth a chynadleddau, heb sôn am ei rôl yn cydgysylltu â'r Llywodraeth ar ein rhan.
Mae gan Lywodraethwyr fwy a mwy o gyfrifoldebau ac mae cyngor da yn hanfodol fel y gallwn gyflawni ein rôl


hyd eithaf ein gallu er budd y dysgwyr yn ein gofal.
Mae croeso i chi fynegi pryderon ynghylch y bwriad hwn i roi’r gorau i gefnogi Llywodraethwyr Cymru gydag Aelodau Cynulliad, Gweinidogion a phobl eraill sy'n gwneud penderfyniadau.
Ar nodyn cadarnhaol, rydw i bob amser yn mwynhau diwedd tymor yr hydref pan fydd yr ysgolion yn troi eu golygon tuag at Ddramâu’r Geni a Chyngherddau Carolau. Mae’r rhain yn gyfleoedd da i atgoffa ein hunain fod plant angen mwy na rhagoriaeth academaidd. Rydw i’n siŵr bod eich ysgolion chi yn llawn cerddorion, cantorion ac actorion brwd sy’n mwynhau dangos eu doniau i rieni a gofalwyr. Edrychwch ar eu hwynebau hapus a chofiwch mai dyma’r rheswm y tu ôl i’r holl gyfarfodydd Llywodraethwyr diflas!
Hoffwn Ddymuno Nadolig Llawen a Blwyddyn Newydd Dda i chi gyd! Rydw i’n gobeithio y byddwch yn dychwelyd yn llawn brwdfrydedd yn barod am yr her o bennu'r Cyllidebau yn Nhymor y Gwanwyn.
Dr Martin Price
Cadeirydd Cymdeithas Llywodraethwyr Ysgolion y Fro a Dirprwy Gadeirydd Llywodraethwyr, Ysgol Uwchradd Gatholig Sant Richard Gwyn, Y Barri

Tymor yr hydref
2017

Pwyntiau i’w nodi:
· Ffurfiwyd AVAGO yn 1996 a chafodd ei ail-lansio yn 2006 fel Cymdeithas Llywodraethwyr Ysgolion y Fro (VSGA)
· Mae’r Pwyllgor Rheoli yn cynnwys hyd at 15 llywodraethwr etholedig ynghyd â 2 riant-lywodraethwr etholedig.
Sefydlwyd VSGA i wneud y canlynol:
· Hyrwyddo
arfer gorau o ran l
lywro rananodraethu 
ysgolion yn
AALl Bro Morgannwg
· Hyrwyddo 
partneriaeth
ymhlith ysgolion
a rhwng
ysgolion a’r AALl

Gweithio gyda
rhanddeiliaid i sicrhau adnoddau digonol ar gyfer
ysgolion yn yr AAL

- Creative

- Pathways Event

Friday the 25th of November
- Wales Millennium Centre, Cardiff

Cynrychioli barn y Gymdeithas 
ar faterion yn ymwneud â llywodraethu ysgolion
a rheoli a sicrhau adnoddau ar gyfer ysgolion yr awdurdodau a
sefydliadau perthnasol. 

Llwybrau Creadigol yng Nghanolfan Mileniwm Cymru
Cynhaliwyd y digwyddiad gyrfaoedd rhyngweithiol hwn mewn dwy ystafell ymarfer a theatr yng Nghanolfan Mileniwm Cymru.  Roedd mwy na 1000 o ddisgyblion Cyfnod Allweddol 4 a 5 o ysgolion a Cholegau Addysg Bellach o bob rhan o Ganol De Cymru yn bresennol ynghyd â'u hathrawon pwnc Creadigol.  Roedd hwn yn ddigwyddiad cyffrous a oedd yn cynnig ystod eang o weithgareddau i ddisgyblion ddewis o'u plith.
Roedd 48 o gyflogwyr a darparwyr yn y digwyddiad.  Roedd y rhain yn cynnig gwybodaeth, yn cynnal arddangosiadau, cyflwyniadau, trafodaethau panel a gweithdai ar ystod o yrfaoedd yn y diwydiant creadigol. Roedd pwyslais ar Brentisiaethau ac roedd llawer o Brentisiaid cyfredol ar gael i siarad â nhw. Roedd hefyd ddarparwyr hyfforddiant yn seiliedig ar waith, colegau a phrifysgolion yn bresennol.
Cynhaliwyd y digwyddiad yn Ystafelloedd Ymarfer 1&2 yn Stiwdio Seston:
Roedd gan RR1 fyrddau arddangoswyr a pherfformiadau byw gan Fyfyrwyr Cerdd Coleg Caerdydd a’r Fro (yr aseswyd eu perfformiadau gan y coleg); grwpiau roc ysgolion Radur a Stanwell, ‘Scenes from The Jungle Book’ Sant Cyres a Gweithdy Dawns Prifysgol De Cymru.
Yn Stiwdio Weston (theatr 200 sedd) roedd cyflwyniadau gan Ŵyl Ffilmiau Dogfen Wales International ar Olygu Ffilmiau; Cynhyrchydd Bear Grylls a Human Planet yn trafod ‘Gweithio yn y Byd Teledu’ a dwy Drafodaeth Banel; un ar Brentisiaethau ac un ar weithio’n Llawrydd.
RR3 oedd y brif ardal arddangos ar gyfer cyflogwyr, darparwyr hyfforddiant a cholegau/prifysgolion. Roedd yna hefyd ardal ar gyfer gweithdai gyda dau weithdy gan yr Atrium ar Ddylunio Gemau Cyfrifiadurol/Animeiddio a Ffasiwn; dau weithdy gan Goleg Brenhinol Cerdd a Drama Cymru ar Astudio Dylunio/Rheoli Llwyfan ac Actio a gweithdy gan Into Film ar Ddulliau Animeiddio.
Roedd y staff a oedd yn gyfrifol am baratoi’r ystafelloedd yn cynnwys cymysgedd o wirfoddolwyr o gynllun i’r digartref a Phrentisiaid o Ganolfan y Mileniwm a Sefydliad y Glowyr y Coed-duon.
Ffilmiwyd y digwyddiad gan Orsaf Deledu Made in Cardiff, gan fyfyrwyr o Goleg Caerdydd a’r Fro a nifer o sefydliadau eraill.
Rydym yn awyddus i sicrhau bod hwn yn ddigwyddiad blynyddol i Yrfaoedd Cymru ac mae Canolfan Mileniwm Cymru, yr arddangoswyr a’r ysgolion yn cytuno â ni. Cawsom adborth gwych ynghylch y diwrnod ar Twitter #CWCreative16.  Mae rhai enghreifftiau eraill o’r adborth yn cynnwys y canlynol:
“Roedd nifer da o gyflogwyr a digon o bobl ifanc yn bresennol. Digwyddiad cyffrous, potensial aruthrol” Nick Batchelar (Cyfarwyddwr Addysg, Cyngor Caerdydd)
“Roedd yn dda gweld cymaint o bobl ifanc yn cymryd rhan mewn gweithgareddau a sgyrsiau am lwybrau gyrfaol posibl.” Humie Webbe (Dysgu yn y Gwaith, Cydraddoldeb ac Amrywiaeth NTfW)
“Roedd popeth wedi’i drefnu mor dda, yn cynnig llawer iawn, a chyn belled ag y gallen ni weld, yn hwyl hefyd! Rydw i’n gobeithio ein bod wedi ysbrydoli cenhedlaeth nesaf y diwydiant hwn.”– Lizzy Ferguson (NoFit State)
“Gwnaeth agwedd ac uchelgais y myfyrwyr argraff dda arna i heddiw. Mae’r genhedlaeth nesaf ar flaen y gad.” Chris Brown (Cyfarwyddwr Cwmni Oriel Celf G39)
“Ro’n i’n meddwl ei fod yn wych, ac roedd yn arbennig o dda gweld cynifer o bobl ifanc yn bresennol.” Andy Warnock (Swyddog Rhanbarthol Undeb y Cerddorwyr)
“Digwyddiad da iawn a fynychwyd gan lawer o ysgolion ac ystod ardderchog o sefydliadau. Roedd gweld pa mor frwd a llawn cymhelliant yr oedd y rhan fwyaf o'r disgyblion yn ysbrydoledig."
Loveday Williams Senior (Swyddog Dysgu a Chyfranogiad Amgueddfa Werin Cymru)
“Roedd yn wych gweld cynifer o bobl ifanc yn bresennol, diolch am y croeso."
Kelly Harris (Swyddog Ymgysylltu â Phobl Ifanc Cynulliad Cenedlaethol Cymru)
Athro Ysgol y Deri yn Ennill Gwobr Addysgu Pearson 
Cafodd Lisa Rees-Renshaw ei henwebu ar gyfer Gwobr Addysgu Pearson gan ddisgybl a’i riant. Yna cafodd ei henwebu gan ddirprwy Bennaeth yr ysgol gyda chefnogaeth y staff. Bu beirniaid yn ymweld â’r ysgol ac yn siarad â disgyblion, rhieni a staff. Gwelsant enghreifftiau o waith arloesol Lisa yn defnyddio technoleg i hwyluso a chynorthwyo ag addysgu. Ar sail yr ymweliad hwn dewiswyd Lisa, o blith miloedd o enwebeion, i fod yn un o bump i dderbyn y Wobr Arian ym mis Mehefin. Y pump yma oedd y pump yn y rownd derfynol yn y seremoni a gynhaliwyd yn Llundain fis diwethaf i ddathlu athrawon ac addysgu. Darlledwyd y seremoni honni gan y BBC. Roedd Lisa a’i gwaith yn enillwyr teilwng y Wobr Aur.
Roedd y BBC wedi treulio diwrnod yn yr ysgol cyn y seremoni Wobrwyo ac wedi bod yn ffilmio Lisa wrth ei gwaith yn defnyddio'r dechnoleg addasedig dan sylw i alluogi disgyblion i gyfathrebu neu reoli'r amgylchedd yr oeddent yn dysgu ynddo.  Ar gyfer un teulu, roedd Lisa wedi addasu rhaglen i alluogi disgybl i ddefnyddio meddalwedd a thechnoleg olrhain symudiadau'r llygaid i chwarae nodau ar ffret gitâr ac yn sgil hynny ei galluogi hi i ymuno â’i theulu yn eu hoffter o gerddoriaeth.
Daeth y darn ffilm hwn â deigryn i lygaid sawl un yn y seremoni, ac i’r rheiny ohonom oedd yn gwylio gartref mae’n rhaid cyfaddef. Roedd yn bleser clywed un o’r enillwyr ar y noson yn dweud “ar ôl gweld hwnna gallaf weld pam enillodd hi”.
Mae Lisa yn dawel ac yn ddiymhongar ynghylch ei chyflawniadau, ac eto mae Estyn wedi nodi bod ei gwaith yn eithriadol. Rydyn ni, fel Llywodraethwyr, wedi cael yr anrhydedd o weld a chefnogi'r gwaith y mae yn ei wneud ar ran ein disgyblion a'u teuluoedd. Mae gweld ein disgyblion yn cael llais drwy dechnoleg yn agwedd wych ar ein rôl. Roedd Lisa wirioneddol yn haeddu’r Wobr am ei dull o wneud gwahaniaeth ym mywydau’r  disgyblion, ac eto, roedd hi’n ei ystyried fel adlewyrchiad o ymroddiad ac ymrwymiad y tîm staff yn yr ysgol. Mae hyn yn nodweddiadol o athro ysbrydoledig.
Tim Exell
Cadeirydd 
Ysgol y Deri
Bwyd a Hwyl’ i blant ym Mro Morgannwg yn Haf 2017 fel rhan o’r Rhaglen Cyfoethogi Gwyliau Ysgol 
Cynhaliodd Gwasanaeth Arlwyo’r Fro Haf arall yn llawn o weithgareddau difyr a bwyd iach ar y cyd â’r project ‘Bwyd a Hwyl’. Roedd Bro Morgannwg yn rhan o gynllun peilot cychwynnol yn 2016 a oedd yn cynnwys adnoddau cyfatebol gan Gymdeithas Llywodraeth Leol Cymru (CLlLC). Sicrhawyd cyllid ychwanegol ar gyfer y project hwn a gynhaliwyd yn ystod Haf 2017 gyda chyllid cyfatebol gan y Fro.
Roedd y project ar waith yn Ysgol Gynradd Tregatwg ac Ysgol Gynradd Dewi Sant o 24 Gorffennaf tan 18 Awst. Roedd pob ysgol ar agor am 12 diwrnod dros gyfnod o dair wythnos.
Fel rhan o’r project bu adran Arlwyo Cyngor Bro Morgannwg yn gweithio gyda’r Cydlynwyr Rhaglen Cyfoethogi Gwyliau Ysgol yn y ddwy ysgol i sicrhau bod disgyblion yn bwyta bwyd iach ac yn gwneud ymarfer corff yn ystod y gwyliau. Yn ogystal â chael budd o’r gweithgareddau corfforol, bu’r plant hefyd yn cymryd rhan yn Sgiliau Maeth am Oes™, sef rhaglen yn cynnwys mentrau hyfforddiant a sgiliau maetheg a luniwyd ac a gydlynwyd gan ddietegwyr yn gweithio yn y GIG.  Mae’r rhaglen hon yn destun mesurau sicrwydd ansawdd. Daeth tua 80 o ddisgyblion a 40 o rieni i’r sesiynau a gynhaliwyd dros y ddau safle dros y tair wythnos.
Mae’r rhaglen ‘Bwyd a Hwyl’ yn rhan o raglen fwy sy'n cyflawni nodau ardderchog ledled Cymru ac mae'r adborth a gafwyd gan y rhai hynny a gymerodd ran yma yn y Barri wedi bod yn gadarnhaol dros ben. Mae ysgolion yn cynnig amgylchedd cyfarwydd a diogel i blant sy’n mynychu clybiau ‘Bwyd  a Hwyl', a sefydlwyd, ac sy'n cael eu rhedeg gan staff a phartneriaid yn ystod y gwyliau haf.
Mae gan y rhaglen gyllid gan CLILC ar gyfer y ddwy flynedd nesaf. Y dyddiad cau ar gyfer ceisiadau gan ysgolion sy’n awyddus i gymryd rhan yw 26 Ionawr 2018.
I ddysgu mwy am y rhaglen ‘Bwyd a Hwyl' ewch i http://wlga.wales/food-and-fun  neu cysylltwch â Carole Tyley, Rheolwr Arlwyo, Gwasanaethau Arlwyo’r Fro drwy ffonio 029 20673037 neu e-bostio ctyley@valeofglamorgan.gov.uk.
Dafydd Treharne - Llywodraethwr Ysgol Gwaun y Nant yn Ymddeol
Mae Dafydd Treharne sydd wedi bod yn cefnogi ysgolion y Fro am flynyddoedd lawer fel llywodraethwr ac fel aelod Cymdeithas Llywodraethwyr Ysgolion y Fro wedi ymddeol o gorff llywodraethu Ysgol Gwaun y Nant.
Mae Cyngor Bro Morgannwg yn diolch i Dafydd am y gefnogaeth y mae wedi’i rhoi i’r ysgol dros gyfnod o 21 mlynedd. Ym 1996, roedd yr ysgol hon ar safle Ysgol Sant Curig cyn iddi symud i’w safle presennol yn 2001 gydag 80 o ddisgyblion. Bellach mae gan yr ysgol 240 o ddisgyblion. Yn ystod y cyfnod hwnnw mae Dafydd wedi cefnogi’r ysgol yn ddiflino ac roedd yn rhan hanfodol o'r gwaith o'i sefydlu wrth wraidd y gymuned.
Nid tasg hawdd yw bod yn llywodraethwr effeithiol.  Mae llawer o gyfarfodydd i'w mynychu, mae'n rhaid darllen dogfennau di-ri a gwella eich gwybodaeth am lywodraeth ysgolion drwy ddilyn hyfforddiant. Ac yntau’n Gadeirydd am sawl blwyddyn, chwaraeodd Dafydd rôl allweddol yn y gwaith o helpu’r corff llywodraethu i weithio fel tîm er mwyn herio, cefnogi a chyfrannu at arweinyddiaeth strategol yr ysgol, a sefydlu a chynnal perthynas effeithiol, gadarnhaol gyda’r Pennaeth a’r awdurdod lleol.
Cyflwynodd Ysgol Gwaun y Nant roddion i Dafydd mewn gwasanaeth yn yr ysgol lle bu côr yr ysgol yn rhoi adloniant hefyd. Dywedodd Brenig Davies, Cadeirydd newydd y Llywodraethwr fod rôl Dafydd o ran creu’r ethos arbennig iawn sy’n amlwg yng Ngwaun y Nant yn hollbwysig a bod yr holl ddisgyblion, rhieni a staff yn ddiolchgar iawn am ei ymroddiad a'i waith caled dros y blynyddoedd.
Dywedodd Mr Rhydian Lloyd, Pennaeth yr ysgol, ei fod wedi bod yn ddiolchgar iawn am gefnogaeth Dafydd a’i fod bob amser yn ystyried llesiant y disgyblion uwchlaw popeth ac wedi chwarae rhan allweddol yn y gwaith o ddatblygu Addysg Gymraeg yn y Barri.


· Dafydd Treharne gyda Chadeirydd newydd y Corff Llywodraethu - Brenig Davies
· Dafydd Treharne, Rhydian Lloyd (Pennaeth) a Brenig Davies gyda’r disgyblion Carys, Aron, Danny a Mia.
· Dafydd Treharne gyda staff a llywodraethwyr.

Llywodraethwyr y Fro
yn canmol
Cymorth Llais y Disgybl y Gwasanaeth Ieuenctid ar gyfer Ysgolion
Mae'r Gwasanaeth Ieuenctid ym Mro Morgannwg wedi bod yn gweithio’n galed i gefnogi Llais y Disgybl y tymor hwn.
Maen nhw wedi cynnal dau ddigwyddiad: un ar gyfer plant ysgol a staff Ysgolion Cynradd; ac un ar gyfer Llywodraethwyr ysgolion.
Cynhaliwyd y digwyddiad i Ysgolion Cynradd ar 24 Hydref 2017 yn y Neuadd Goffa yn y Barri. Cynhaliodd pobl ifanc o broject Cenhadon Hawliau’r Fro eu Huwchgynhadledd Cenhadon Gwych Blynyddol gyda chynrychiolwyr Comisiynydd Plant Cymru, yr Athro Sally Holland. Cynlluniwyd yr uwchgynhadledd gan y bobl ifanc a dyma’r nifer mwyaf erioed i fynychu’r digwyddiad. Daeth y digwyddiad â phlant sy’n Genhadon Gwych ar gyfer y Comisiynydd Plant yn eu hysgolion ynghyd. Rôl y Cenhadon Gwych yw codi ymwybyddiaeth am o’r Comisiynydd a Hawliau Plant, a chwblhau tasg arbennig bob tymor sy’n galluogi disgyblion ysgol i gyfrannu’n uniongyrchol at waith yr Athro Holland.
Mae'r project Cenhadon Hawliau y Fro yn cael ei ariannu gan y Bartneriaeth Plant a Phobl Ifanc a redir gan Wasanaeth Ieuenctid y Fro. Mae’r project yn galluogi pobl ifanc ledled y Fro i gael hyfforddiant achrededig ar y CCUHP a chyflawni gwaith fel Cenhadon Cymunedol y Comisiynydd Plant yn y Fro. Dywedodd yr Athro Sally Holland mewn neges fideo a anfonodd i’r gynhadledd “Mae Cenhadon Hawliau'r Fro yn genhadon pwysig ar ran fy ngwaith".
Ddydd Iau 16 Tachwedd, bu Llywodraethwyr ysgolion o ysgolion cynradd ac uwchradd ledled Bro Morgannwg ar gwrs hyfforddiant Llais y Disgybl a gyflwynwyd gan Wasanaeth Ieuenctid y Fro yn y Swyddfeydd Dinesig yn y Barri. Roedd hwn yn gyfle i lywodraethwyr ddysgu am y cyd-destun deddfwriaethol a gofynion cyfreithiol Llais y Disgybl yn eu hysgolion. Ar ben hynny, cawsant gyfle i ystyried y buddion sydd ynghlwm wrth gynnwys disgyblion yn rhan o’r prosesau gwneud penderfyniadau yn eu hysgolion, a sut y gellir ymwreiddio hynny’n effeithiol o fewn diwylliant ysgol. Bu Llywodraethwyr hefyd yn adolygu canlyniadau ac argymhellion arolwg Cyngor Ysgol diweddaraf Bro Morgannwg.
I gael rhagor o wybodaeth cysylltwch â thîm cyfranogiad Gwasanaeth Ieuenctid y Fro drwy e-bostio
thepoint@valeofglamorgan.gov.uk
Aelodaeth Pwyllgor Rheoli 2016-18
Mae’r Pwyllgor Rheoli yn cynnwys llywodraethwyr etholedig a’r ddau Gynrychiolydd Rhiant-lywodraethwr (un o’r sector Cynradd ac un o’r sector Uwchradd).
	Rhif
	Teitl
	Blaenlythyren
	Cyfenw
	Ysgol

	
	
	
	
	

	1
	Mr
	R
	Bailey
	Ysgol Gynradd Eglwys yng Nghymru Llanbedr y Fro 

	Ysgol Gynradd Eglwys yng Nghymru Gwenfô 

	Ysgol Uwchradd Gatholig Richard Gwyn Sant

	Ysgol Gynradd y Wig a Marcroes yr Eglwys yng Nghymru

	Smith
	Ysgol Gynradd y Wig a Marcroes yr Eglwys yng Nghymru

	Ysgol Gynradd Llansannwyr yr Eglwys yng Nghymru ac Ysgol Gwaun-y-nant

	Williams
	Ysgol Gynradd yr Holl Saint yr Eglwys yng Nghymru 

	Ysgol Gynradd Victoria

	
	
	
	
	

	Cynrychiolydd Rhiant-lywodraethwr Cynradd
	Mrs

	Ysgol Gynradd Sain Tathan

	
	
	
	
	

	Cynrychiolydd Rhiant-Lywodraethwyr - Uwchradd

	Ysgol Gyfun Llanilltud Fawr

E-bost: JHoare@valeofglamorgan.gov.uk

Pennaeth Cymorth Llywodraethwyr





Ffôn:  01446 709106 Ffacs: 01446 701820





E-bost: JSparks@valeofglamorgan.gov.uk








Mae gan VSGA gyfeiriad e-bost y gallwch ei ddefnyddio i gysylltu â ni:

gysylltu â Chymdeithas Llywodraethwyr Ysgolion y Fro drwy'r post yn y cyfeiriad canlynol:

oddi wrth


yr Uned Cefnogi Llywodraethwyr





Dyddiadau Tymhorau Ysgol 2018-20





Mae dyddiadau Tymhorau Ysgol 2018-20 bellach wedi’u cadarnhau hyd at Haf 2020.  Dilynwch y ddolen i weld y manylion cyflawn:


http://www.valeofglamorgan.gov.uk/en/living/schools/School-Term-Dates.aspx








